
This study was conducted to determine the acceptance of the Murabahah
concept among the staff of Sekolah Kebangsaan Kampong Tengah
Manir. Murabahah is a specific transaction where the seller clearly states
the incurred cost of the goods sold, and then sells them to another party
with an added profit. Murabahah allows for the mutual determination of
profit, which can be expressed as a lump-sum payment or as a
predetermined percentage charged on the cost. This study utilized 51
staff members from Sekolah Kebangsaan Kampong Tengah Manir as
research respondents to achieve the study's objective regarding the
acceptance and expansion of the Murabahah concept. The respondents
answered a questionnaire distributed via an online form and a
quantitative method using descriptive statistics was employed in the
research methodology to analyze percentages, frequencies, means, and
standard deviations. The results of the study show that the staff of
Sekolah Kebangsaan Kampong Tengah Manir well-received the
Murabahah concept. The findings indicate that the mean value of each
variable is at a high level, specifically 4.37 for section A, 4.35 for section
B, and 4.47 for section C (high). The scope of the study needs to be
further expanded to a larger population so that the acceptance of the
Murabahah concept can be more clearly understood, and the use of

Staf Sekolah Rendah Islamic banking products among the community can be further
broadened.

Dor. Kajian ini dijalankan untuk mengetahui penerimaan konsep Murabahah

10.24191/jhsmr.v2i2.12050 dalam kalangan kakitangan Sekolah Kebangsaan Kampong Tengah
Manir. Murabahah adalah satu transaksi tertentu di mana penjual
menyatakan dengan jelas kos barangan yang dijual yang telah
ditanggungnya dan kemudian menjualnya kepada orang lain sambil
menambah  keuntungan. Murabahah membenarkan penentuan
keuntungan bersama, yang boleh dinyatakan sebagai bayaran tunggal
atau sebagai peratusan yang telah ditetapkan untuk dicaj ke atas kos.
Kajian ini menggunakan 51 orang kakitangan Sekolah Kebangsaan
Kampong Tengah Manir sebagai responden kajian bagi mencapai
objektif kajian iaitu penerimaan serta perluasan konsep murabahah.
Responden telah menjawab soalselidik yang diedarkan melalui borang
dalam talian dan kaedah kuantitatif menggunakan statistik deskriptif
digunakan dalam metodologi kajian bagi menganalisis peratusan,
kekerapan, min serta sisithan piawai. Hasil kajian menunjukkan
kakitangan Sekolah Kebangsaan Kampong Tengah Manir menerima
dengan baik konsep Murabahah. Dapatan kajian menunjukkan bahawa
setiap nilai min pembolehubah berada pada tahap yang tinggi iaitu nilai
min bahagian A ialah 4.37, bahagian B 4.35 dan bahagian C 4.47 (tinggi).
Skop kajian perlu diperluaskan lagi kepada populasi yang lebih besar
agar penerimaan konsep murabahah ini lebih jelas difahami dan
penggunaan produk perbankan Islam dalam kalangan masyarakat dapat
diperluaskan lagi.

1. PENGENALAN

Islam adalah agama yang bukan sahaja menyentuh soal ibadah, malah turut mengambil kira soal
ekonomi dan kewangan. Penyertaan umat Islam dalam sistem ekonomi Islam sebenarnya telah membawa
kepada pencapaian yang mampu berdiri sama tinggi dengan ekonomi moden. Aplikasi praktikal undang-
undang Islam boleh dilihat dalam aspek perbankan, insurans, pelaburan dana bersama koperasi dan industri
lain (Ahmad et al., 2022). Produk, perkhidmatan dan kemudahan kewangan yang dijalankan dalam Islam
adalah berlandaskan konsep Syariah dan menepati kehendak Islam yang melarang sebarang aktiviti riba.
Antara produk kewangan dan pembiayaan berasaskan konsep Syariah adalah seperti Murabahah.
Murabahah merupakan salah satu sistem kewangan dalam Islam iaitu akad yang dijalankan menggunakan
instrumen jual beli dengan cara mengambil untung. Walaupun terdapat banyak dan pelbagai jenis undang-
undang Islam, Murabahah telah mendapat makna yang sangat besar sejak ia mula diperkenalkan 1433
tahun dahulu (jual beli). Ringkasnya, formula idea ini telah mengaut keuntungan daripada barangan yang
ditawarkan pada harga yang jelas dan telah ditentu ukur untuk memperoleh keuntungan. Di samping itu,
konsep kewangan Murabahah memainkan peranan penting dalam institusi kewangan dan perbankan Islam
memandangkan ia mendominasi sektor pembiayaan seperti perumahan, kenderaan, peribadi, serta
perdagangan (Almsafir et al., 2013).

Gait dan Worthington (2009) menjalankan tinjauan terhadap 385 pelanggan Libya dalam pengguna
runcit dan mendapati bahawa majoriti responden mengetahui tentang pembiayaan Qard Hassan dan
Musharakah dan kebanyakan responden tidak mengetahui amalan kewangan Islam lain seperti Murabahah,
Mudharabah dan Istisna’. Masood et al. (2014) telah menjalankan kajian bagaimana pelanggan di Pakistan
melihat dan menyedari produk perbankan Islam seperti Musharakah, Mudarabah, Bai Muajjal, Istisna,

Sukuk, Ijarah, Musharakah mutanaqisah dan Qard Hassan tetapi tidak ada peserta yang biasa dengan
pilihan kewangan Islam ini. Ini menunjukkan bahawa pengguna tidak biasa dengan produk perbankan
Islam. Responden menegaskan bahawa pihak bank gagal memenuhi kewajipan mereka untuk memberi
pendedahan yang tepat kepada pelanggan berhubung alternatif kewangan Islam.Bagaimanapun, kajian
Khokhar & Sillah (2014) mengenai persepsi pengguna Arab Saudi terhadap perbankan Islam mendapati
kebanyakan responden sudah biasa dengan produk perbankan Islam termasuk Mudarabah, Murabahah,
Wakala, Tawarrug dan Jjarah. Bagaimanapun, penemuan menunjukkan bahawa pengetahuan pengguna
tentang Musharakah, Salam, Istisna dan Istijrar adalah sangat rendah atau tidak wujud dan ini
menunjukkan kejahilan mengenai produk perbankan Islam.

Selain itu, penyelidikan terdahulu telah membuktikan bahawa tahap kesedaran dan pendedahan
pelanggan terhadap operasi dan konsep sistem perbankan Islam (seperti Murabahah, Ijarah, Mudarabah,
dan Musyarakah) masih berada pada tahap yang terhad. Disebabkan isu ini, pelanggan melihat bank Islam
adalah serupa dengan bank konvensional kerana mereka menjangka kedua-dua jenis bank akan
menawarkan pilihan pembiayaan yang sama.

Kesimpulannya, kewujudan instrumen kewangan Islam seperti Murabahah masih belum diketahui
ramai orang. Fakta bahawa kontrak Murabahah tidak didedahkan kepada mereka adalah salah satu unsur
penyumbang kepada keadaan ini. Justeru, kajian ini berkaitan dengan penerimaan konsep Murabahah
dalam kalangan kakitangan Sekolah Kebangsaan Kampong Tengah, Manir.Kajian ini dijalankan bagi
menjelaskan konsep Murabahah dalam kalangan kakitangan Sekolah Kebangsaan Kampong Tengan Manir
dan mengenalpasti penerimaan konsep Murabahah dalam kalangan kakitangan Sekolah Kebangsaan
Kampong Tengah Manir. Selain itu kajian ini dilaksanakn untuk mengenalpasti strategi bagi meluaskan
penggunaan kontrak Murabahah.

2. SOROTAN LITERATUR

Murabahah berasal daripada perkataan ( z) (ribh) yang membawa maksud pertambahan dan
keuntungan (al-Razi, 1987). Para ulama figh memberikan definisi murabahah dari sudut istilah dalam
pelbagai bentuk, namun kesemuanya menjurus kepada maksud yang sama. Takrif yang diberikan oleh ahli
figh kontemporari tentang konsep jual beli murabahah adalah seperti yang diberikan oleh pihak AAOIFI
(Accounting and Auditing Organisation for Islamic Finance Institution (2007) iaitu :

“Menjual suatu barangan dengan harga asal yang dibeli (modal) oleh penjual beserta keuntungan
yang diketahui serta dipersetujui oleh kedua-dua penjual dan pembeli”

Bentuk jual beli murabahah ialah penjual menyatakan kepada pembeli harga kos barangan itu dan
menjualkannya dengan dicampurkan jumlah keuntungan yang akan diperolehinya sama ada dalam bentuk
keseluruhan (lump sum) ataupun dalam bentuk peratusan tertentu (Isa, 2007 & Nabil, 1986). Konsep
murabahah dalam institusi perbankan Islam semasa dikenali sebagai bay’ al-murabahah lil-amir bi al-
syira’. la ditakrifkan sebagai satu bentuk permintaan dari satu pihak (pelanggan) kepada satu pihak yang
lain (biasanya bank) untuk membeli suatu aset yang diingini pelanggan (dinyatakan sifat-sifatnya) dengan
cara pihak pelanggan berjanji akan membelinya daripada pembeli awal (bank) secara jualan murabahah
yang dipersetujui kadar keuntungan oleh kedua-dua pihak dan bayarannya adalah secara sekaligus atau
beransur-ansur bergantung kepada kemampuan kewangan pihak pelanggan (Syubair, 2001).Dalam urus

https://doi.org/10.24191/jhsmr.v2i2.12050 UiTM Press, Universiti Teknologi MARA



263 Rubiah et al. / Journal of Halal Science and Management Research (2026) Vol. 2, No. 2

niaga Murabahah, penjual menetapkan harga jualan dan keuntungan pada masa kontrak (Frikha, 2014).
Terdapat perbezaan antara jual beli biasa dan murabahah.

2.1 Konsep Murabahah

Menurut terminologi figh, murabahah ditakrifkan sebagai menjual dengan wang asli dan keuntungan
tambahan yang berbeza (Al- Mushlih & Ash- Shawi, 2004). Selain itu, Arpizal et al. (2021) menyatakan
bahawa Al- Murabahah berasal daripada istilah Arab ar-ribhu yang bermaksud tambahan dan tambahan
(keuntungan). Oleh kerana salah satu daripada dua pihak dalam transaksi menguntungkan pihak yang lain,
murabahah juga merujuk kepada Al- Irbaah.

Takrif Bai’'ul Murabahah ditakrifkan sebagai jual beli dengan harga pada mulanya, kemudian
mendapat keuntungan di atas itu. Walaupun menggunakan lafaz yang berbeza, makna ini adalah yang telah
diterima oleh ahli figh. Di samping itu, Afrida (2016) mengatakan bahawa murabahah ialah amalan jual
beli pada harga asas sambil membuat keuntungan tambahan bergantung kepada kematangan transaksi.
Tujuan pembiayaan murabahah adalah untuk mendapatkan item tertentu melalui pembiayaan bank
sekaligus menjana pendapatan dalam bentuk margin (Z.A.W, 2012). Pelanggan boleh membeli produk
menggunakan pembiayaan murabahah berdasarkan keutamaan dan kemampuan kewangan mereka
(Hardianti, 2022). Ertinya pembiayaan murabahah juga dilakukan secara berangsur-angsur, agar tidak
menjadi beban bagi pelanggan (Prabowo, 2009).

2.2 Kesahan Murabahah

i. Al- Quran

Thabith (2018) menyatakan bahawa al-Quran adalah asas dan sumber terbesar bagi undang-undang
perniagaan Islam (figh al-muamalat) malah dalam kehidupan kita. Segala macam ilmu kemasyarakatan
diambil daripada al-Quran termasuk cara menjalankan kehidupan peribadi, kehidupan sosial, cara membuat
perjanjian, transaksi dan lain-lain. Al-Quran juga merujuk kepada perdagangan murabahah Islam, sejenis
kewangan Islam, maksud firman Allah SWT:

"Hai orang-orang yang beriman, apabila kamu berhutang untuk waktu yang ditentukan, hendaklah
kamu menuliskannya, dan hendaklah seorang penulis menulis di antara kamu dengan adil. Janganlah
penulis enggan menulis sebagaimana Allah telah mengajarkannya. Maka hendaklah ia menulis dan
hendaklah yang mempunyai kewajiban mengimlak".

Surah Al- Baqgarah, 1; 282
ii. Hadis Nabi,

Abu Sa’id Al Khudri meriwayatkan bahawa Rasulullah S.A.W bersabda: “Sesungguhnya jual beli itu
adalah atas persetujuan bersama.”

Ibnu Majah: Hadis no. 2185

2.3 Syarat Murabahah

Wahbah al-Zuhaili (2005) menegaskan bahawa produk tidak boleh ditawarkan sebagai murabahah
kepada orang yang belum memiliki barangan perniagaan sekiranya berbeza dengan barangan lain, iaitu jika
tiada unit yang serupa dengannya seperti barangan perniagaan. Ini disebabkan, di samping keuntungan yang
meningkat daripada jualan murabahah, murabahah ialah jualan yang dibuat pada kos yang sama dengan
harga pembelian awal.

2.4 Pembiayaan Murabahah

Abdul Rahman (2010) telah mencadangkan prinsip asas murabahah ialah pelanggan yang ingin
membeli produk atau aset tertentu meminta bank membelinya dan kemudian menjualnya kepada mereka
pada kos ditambah dengan keuntungan yang diisytiharkan. Apabila menjual komoditi, bank Islam akan
menyatakan harga kos dan keuntungan yang dinyatakan. Bank Islam sering menggunakan pembiayaan
murabahah, satu pinjaman berasaskan aset, untuk membiayai rumah dan kereta. Selain itu, terdapat dua
jenis kontrak murabahah, iaitu murabahah biasa dan murabahah kepada pesanan pembelian. Jenis kontrak
lain, yang melibatkan pesanan belian, pembeli dan penjual adalah lebih biasa dalam barangan kewangan
Islam moden daripada yang pertama. Oleh kerana kekurangan pengetahuan atau keperluan untuk
kemudahan kredit, ia juga menggunakan perantara. Tambahan pula, beberapa IFI dan bank telah
menggunakan kontrak murabahah secara meluas sebagai bentuk pembiayaan dalam pelbagai aktiviti
pembiayaan, termasuk pembiayaan rumah, pembiayaan peribadi, pembiayaan kenderaan, dan pembiayaan
perdagangan (Dusuki, 2011). Ini turut disokong oleh (Almsafir et al. 2013), yang menawarkan kajian
perbandingan berasaskan bukti bagi mod kewangan Islam. Penemuan mereka menunjukkan bahawa
kontrak murabahah adalah bentuk kewangan Islam yang paling banyak digunakan mengatasi [jarah,
Mudarabah dan Musharakah dari segi kecekapan. la sering digunakan oleh banyak bank Islam dan institusi
kewangan untuk pelbagai institusi kewangan untuk pelbagai operasi pembiayaan.

3. METODOLOGI

Kajian ini mengunapakai rekabentuk kuantitatif dengan menggunapakai pendekatan tinjauan.
Instrumen kajian berupa soalan berstruktur yang telah diedarkan kepada responden yang dipilih dari
kakitangan Sekolah Kebangsaan Kampong Tengah, Manir mengunakan borang Google. Borang Google
penting untuk mengumpul maklumat daripada responden kajian dan bagi mencapai objektif kajian. Selain
itu, ianya perlu untuk membantu proses analisis data. Soal selidik telah digunakan kerana ia merupakan
teknik yang boleh dipercayai untuk mengumpul data dengan pantas dan tepat daripada pelbagai jawapan.
Soal selidik membuktikan satu teknik yang pantas dan cekap untuk pengkaji mendapatkan responden yang
ramai dalam tempoh yang singkat.

Responden kajian ini melibatkan 51 daripada keseluruhan 90 kakitangan Sekolah Kebangsaan
Kampong Tengah, Manir. Ini kerana Hanan & Anderson (2007) menyatakan dalam kajian mereka bahawa
30 responden adalah minimum yang diperlukan untuk melakukan analisis statistik. Pengkaji telah memilih
kakitangan sekolah kerana ia hanya melibatkan satu lokasi. Aplikasi WhatsApp telah digunakan untuk
menyedia dan menyampaikan borang soal selidik kepada responden.

Data tinjauan ini dianalisis menggunakan analisis statistik secara deskriptif. Analisa statistik
ialah proses mengumpul, menyusun, menganalisis dan mentafsir data untuk membuat kesimpulan atau
ramalan. Pengkaji menggunakan perisian statistik SPSS versi 29 dan Microsoft Excel, selaras dengan
metodologi kajian kuantitatif yang dijalankan. Penganalisaan data, kesimpulan dan pembolehubah, analisis
statistik deskriptif telah digunapakai bagi mencapai keseluruhan objektif kajian ini. Kaedah ini akan
mengurangkan kemungkinan pengkaji membuat penemuan yang tidak jelas (Kaur et al., 2018). Justeru,
hasil kajian ini dianalisis menggunakan kaedah deskriptif bagi menentukan kefahaman konsep Murabahah
dalam kalangan kakitangan Sekolah Kebangsaan Kampong Tengah, Manir. Penemuan dalam bentuk min,
sisihan piawai dan peratusan digunakan dalam kaedah ini untuk menganalisis data.

Kjian ini mengunapakai Nilai tahap pekali keboleh percayaan sebagaimana ditunjukkan dalam jadual
berikut:

Jadual 1. Nilai Tahap Pekali Kebolehpercayaan

Kebolehpercayaan Coefficient Tahap Kebolehpercayaan

0.00-0.39 Ditolak
0.40-0.59 Diragui
0.60--.79 Sederhana
0.80-0.89 Baik
>0.90 Sangat Baik

Analisis kebolehpercayaan Alpha Cronbach digunakan dalam kajian ini untuk menguji ketepatan
ukuran yang digunakan dalam kajian ini. Nilai Alpha Cronbach bagi pemboleh ubah kajian ini ialah 0.94.
Pengkaji boleh menyimpulkan bahawa kajian yang dijalankan mempunyai ketekalan yang sangat baik. Alfa
Cronbach ialah ukuran yang menilai sejauh mana eratnya hubungan antara satu kumpulan item.
Kebolehpercayaan skala juga dinilai menggunakan Alfa Cronbach. Alfa Cronbach ditentukan berdasarkan
bahagian soalan dalam soal selidik tersebut.

Jadual 2: Keputusan Cronbach Alpha

Cronbach Alpha N of items

0.94 27

Jadual 3: Mengukur Tahap Meggunakan Skor

Skor Min Keterangan
1.00-2.33 Rendah
2.34-3.67 Sederhana
3.68-5.00 Tinggi

Berdasarkan jadual 3 di atas, nilai min terendah ialah 1.00 hingga 2.33, nilai min pada tahap sederhana
ialah 2.34 hingga 3.67 manakala tahap tertinggi ialah 3.68 hingga 5.00. Kajian ini berjaya mengumpulkan
seramai 51 orang responden yang terdiri daripada kakitangan Sekolah Kebangsaan Kampong Tengah,
Manir dan kesemua item menunjukkan berada pada tahap nilai min tertinggi. Microsoft Excel dan SPSS
telah digunakan untuk memindahkan semua dapatan data bagi setiap kategori pemboleh ubah iaitu konsep
murabahah, pemahaman serta strategi bagi memudahkan analisis dibuat. Menurut Yin et.al (2016), kaedah
tinjauan soal selidik menggunakan nilai min dan sisihan piawai dalam analisis deskriptif boleh digunakan.
Soal selidik dalam kajian ini terdiri daripada empat bahagian iaitu profil demografi di bahagian A, konsep
Murabahah di bahagian B (4.37), penerimaan konsep Murabahah dalam kalangan kakitangan Sekolah
Kebangsaan Kampong Tengah, Manir di bahagian C (4.35) dan strategi untuk meluaskan penggunaan
kontrak Murabahah di bahagian D (4.47).

4. DAPATAN DAN PERBINCANGAN

4.1 Profil Demografi Responden

Jadual 4: Profil Demografi Responden

Kriteria N %
Jantina

@) Lelaki 6 11.8
(i1) Perempuan 45 88.2
Umur

a) 25-35 tahun 3 59
b) 35-45 tahun 23 45.1
c) 45-55 tahun 23 45.1
d) 55-60 tahun 2 3.9
Lokasi Responden

a) Kawasan Luar Bandar 5 9.8
b) Kawasan Bandar 46 90.2
Total 51 100

Jadual 4 menunjukkan analisis deskriptif jumlah keseluruhan 51 orang responden kajian dimana 45
orang dari keseluruhan responden (88.2%) majoritinya adalah perempuan dan hanya 6 orang responden
lelaki iaitu menyamai 11.8% sahaja. Kumpulan responden berumur 35 hingga 55 tahun (45.1%) merupakan
majoriti responden daripada keseluruhan respon, diikuti oleh responden dari lingkungan umur 25 hingga
35 tahun yang menyamai 5.9% dan hanya 3.9% dari keseluruhan responden mewakili 55 hingga 60 tahun.
Data juga menunjukkan majoriti responden (90.2%) iaitu menyamai 46 orang tinggal di kawasan bandar
manakal hanya sebilangan kecil dari keseluruhan responden iaitu 9.8% tinggal di kawasan luar bandar.

4.2 Konsep Murabahah

Jadual 5: Analisis Min and Sisihan Piawai Konsep Murabahah

No Items Skor Min Sisihan Piawai  Keterangan
1 Sistem Murabahah boleh diterima dalam Islam 431 0.76 Tinggi
2 Murabahah adalah sejenis kontrak yang boleh dipercayai 4.37 0.75 Tinggi

kerana pembeli dikehendaki mengetahui harga kos, jumlah
keuntungan, dan sebarang kos lain yang berkaitan dengan
barang tersebut.

3 Murabahah ialah amalan jual beli pada harga asas sambil 4.14 0.85 Tinggi
membuat keuntungan tambahan.

4 Tujuan pembiayaan Murabahah adalah untuk mendapatkan  4.06 0.68 Tinggi
item tertentu melalui pembiayaan bank sambil menjana
pendapatan dalam bentuk margin.

5 Pelanggan boleh membeli produk menggunakan pembiayaan 4.22 0.67 Tinggi
Murabahah berdasarkan keutamaan dan keupayaan kewangan
mereka.

6 Pembiayaan murabahah dilakukan secara ansuran, agar tidak 4.27 0.57 Tinggi
membebankan pelanggan.

7 Kos modal sebenar mesti didedahkan kepada pembeli pada 4.37 0.63 Tinggi
masa kontrak Murabahah.

8 Pembeli mempunyai hak untuk membatalkan perjanjian 4.29 0.73 Tinggi
kontrak Murabahah jika terdapat ketidakpastian mengenai
harga yang tepat.

9 Produk yang dibeli melalui Murabahah dengan penghantaran  4.14 0.63 Tinggi

tertunda mestilah bukan dari barang atau objek yang berkaitan
dengan riba, seperti emas, perak, dan wang.

10  Berbeza dengan amalan Murabahah konvensional, amalan 4.25 0.56 Tinggi
kewangan Islam semasa menggunakan Murabahah sebagai cara
pembiayaan aset dengan mark-up yang telah ditetapkan dan
diketahui serta sebagai pengganti patuh Syariah bagi
mekanisme pembiayaan berasaskan faedah.

Jadual 5 menunjukkan skor min dan sisihan piawai bagi konsep Murabahah. Konsep Murabahah
difahami secara positif oleh responden. Dapatan kajian menunjukkan bahawa kesemua item soalan
mencatatkan nilai min pada tahap tinggi, iaitu melebihi 4.00. Hasil kajian mendapati terdapat dua item
soalan yang mencatatkan nilai min tertinggi, iaitu "Murabahah merupakan sejenis kontrak berasaskan
amanah memandangkan pembeli perlu mengetahui harga kos, jumlah keuntungan, dan sebarang kos lain
yang berkaitan dengan barangan tersebut" (min 4.37; sisihan piawai 0.75), serta "Kos modal sebenar mesti
dimaklumkan kepada pembeli semasa kontrak Murabahah dimeterai" (min 4.37; sisihan piawai 0.63). Item-
item ini menunjukkan bahawa responden memahami keperluan bagi pembeli untuk mengetahui harga kos,
margin keuntungan, dan sebarang perbelanjaan tambahan yang berkaitan dengan produk, di samping
keperluan untuk memaklumkan kos modal sebenar kepada pembeli. Dapatan ini menyokong kajian yang

di buat oleh Mansor et.al (2013) yang menyatakan bahawa amalan perbankan Islam di Malaysia dan banyak
negara menunjukkan bahawa pembiayaan murabahah lebih berdaya maju dan lebih meluas penggunaannya
berbanding pembiayaan berasaskan al-musharakah dan almudarabah

4.3 Penerimaan konsep Murabahah dalam kalangan kakitangan Sekolah Kebangsaan Kampong
Tengah, Manir

Jadual 6: Analisis Min dan Sisihan Piawai penerimaan Konsep Murabahah Di kalangan Kakitangan Sekolah Kebangsaan Kampong
Tengah, Manir

No Items Skor Min Sisihan Piawai Keterangan

1 Saya tahu bahawa Mudabahah adalah dibenarkan dalam Islam ~ 4.35 0.63 Tinggi

2 Saya tahu bahawa kontrak Murabahah adalah pematuhan 433 0.59 Tinggi
Syariah.

3 Saya faham tentang konsep Murabahah. 3.86 0.80 Tinggi

4 Saya tahu bahawa Murabahah ialah penjualan produk pada 4.18 0.68 Tinggi

kos ditambah dengan kenaikan keuntungan yang dipersetujui
daripada kedua-dua pihak.

5 Saya sedar bahawa pembeli mesti dimaklumkan tentang kos 4.12 0.74 Tinggi
modal sebenar semasa kontrak Murabahah ditandatangani.

6 Saya sedar matlamat pembiayaan Murabahah adalah untuk 4.04 0.72 Tinggi
membeli produk melalui pembiayaan bank sambil membuat
wang dalam bentuk keuntungan.

7 Saya faham bagaimana kontrak Murabahah dikendalikan. 3.84 0.58 Tinggi

8 Saya tahu perbezaan antara Murabahah dan mana-mana 3.84 0.73 Tinggi
pinjaman konvensional.

9 Saya tahu orang ramai boleh menggunakan kontrak 4.10 0.70 Tinggi
Murabahah untuk membeli aset mereka seperti rumah atau
kereta.

10 Saya sedar bahawa pelanggan boleh menggunakan 4.06 0.70 Tinggi

pembiayaan Murabahah untuk membeli sesuatu mengikut
keutamaan dan kapasiti kewangan mereka.

Hasil analisis Jadual 6, menunjukkan skor min dan sisihan piawai bagi tahap penerimaan konsep
Murabahah dalam kalangan kakitangan Sekolah Kebangsaan Kampong Tengah, Manir juga mendapat
penerimaan yang baik daripada responden. Kesemua item soalan diterima baik, dengan mencatatkan nilai
min pada tahap tinggi juga iaitu melebihi 3.00. Hasil kajian mendapati item soalan yang mencatatkan nilai
min tertinggi ialah “Saya tahu bahawa Murabahah adalah dibenarkan dalam Islam”, dengan nilai min 4.35
dan sisihan piawai 0.63. Ini menunjukkan bahawa responden memahami bahawa Islam menerima amalan
Murabahah.

Selain itu, item soalan yang mencatatkan nilai min kedua tertinggi ialah “Saya tahu bahawa kontrak
Murabahah mematuhi Syariah”, dengan nilai min 4.33 dan sisihan piawai 0.59. Ini menunjukkan bahawa

kakitangan mengetahui dan menerima bahawa kontrak Murabahah adalah patuh Syariah. Seterusnya, item
soalan yang mencatatkan nilai min ketiga tertinggi ialah “Saya tahu bahawa Murabahah ialah penjualan
produk pada harga kos ditambah dengan margin keuntungan yang dipersetujui oleh kedua-dua pihak”,
dengan nilai min 4.18 dan sisihan piawai 0.68. Item soalan ini menunjukkan bahawa kakitangan memahami
maksud Murabahah. Hasil kajian ini bertepatan dengan kajian yang telah dibuat oleh Ahmad Khilmy et.al
(2017) yang menyatakan bahawa pembiayaan perdagangan antarabangsa Islam telah mengaplikasikan
kontrak murabahah (murabahah lil amir bi al-syira’), wakalah, bai’ al-dayn dan kafalah. Perkhidmatan ini
membantu pengimport dan pengeksport berinteraksi dalam urusan perdagangan yang patuh Shariah.
Kesimpulannya, pengurusan pembiayaan yang dilaksanakan oleh bank-bank Islam adalah bertujuan untuk
memastikan produk-produk yang ditawarkan menepati kehendak Syariah

4.4 Strategi meluaskan penggunaan kontrak Murabahah

Jadual 7: Analisis Min dan Sisihan Piawai Strategi Untuk Memperluaskan Penggunaan Kontrak Murabahah

No Items Skor Min Sisihan Piawai  Keterangan

1 Saya bersetuju bahawa pihak berkuasa perlu mengambil 4.20 0.60 Tinggi
beberapa inisiatif untuk meluaskan penggunaan kontrak
Murabahah.

2 Peminjam mesti dimaklumkan tentang Murabahah ini oleh pihak ~ 4.41 0.54 Tinggi
bank.

3 Saya bersetuju bahawa pihak berkuasa khususnya bank Islam 4.47 0.54 Tinggi

perlu mengadakan beberapa program untuk menyedarkan orang
ramai tentang kontrak Murabahah.

4 Dengan mengadakan pameran tentang Murabahah adalah salah 4.43 0.54 Tinggi
satu cara untuk menyedarkan orang ramai tentang kontrak
Murabahah.

5 Menceritakan faedah melibatkan diri dalam akad Murabahah 4.39 0.49 Tinggi
merupakan salah satu cara untuk meluaskan penggunaan akad
Murabahah.

6 Kerajaan boleh memasukkan lebih banyak kursus mengenai 4.25 0.59 Tinggi
perbankan Islam, khususnya Murabahah, kepada kurikulum
pembelajaran di sekolah dan universiti.

7 Dengan memberi keutamaan kepada kontrak Murabahah sambil 4.18 0.59 Tinggi
mengetengahkan jenis kontrak lain yang ditawarkan oleh bank
adalah salah satu strategi untuk mempromosikan Murabahah.

Jadual 7 iaitu strategi untuk memperluas penggunaan kontrak Murabahah, mendapat sambutan baik
daripada responden. Hasil kajian menunjukkan bahawa pernyataan “Saya bersetuju bahawa pihak berkuasa,
khususnya bank Islam, perlu mengadakan program bagi meningkatkan kesedaran orang ramai mengenai
kontrak Murabahah” mencatatkan nilai min tertinggi iaitu 4.47 dengan sisihan piawai 0.54. Hal ini
menunjukkan bahawa responden bersetuju pihak berkuasa perlu menganjurkan pelbagai program untuk
mendidik masyarakat tentang kontrak Murabahah. Pernyataan yang mencatatkan nilai min kedua tertinggi
ialah “Mengadakan pameran mengenai Murabahah merupakan salah satu cara untuk memperkenalkan

kontrak Murabahah kepada orang ramai”, dengan nilai min 4.43 dan sisihan piawai 0.54. Ini menunjukkan
bahawa responden bersetuju masyarakat boleh mengetahui lebih lanjut mengenai kontrak Murabahah
melalui pameran. Dapatan ini sekaligus menyokong pandangan Mohammad Taqiuddin et.al (2018) yang
menyatakana bahawa pembangunan produk kewangan Islam perlu dipertingkatkan agar ia menyumbang
selari dengan perkembangan Ekonomi Islam. Hal ini dibuktikan melalui produk pembiayaan berasaskan
komoditi Murabahah yang mampu menjadi platform bagi penyediaan pelbagai instrumen kewangan Islam
yang lain.

5. KESIMPULAN

Hasil analisis yang telah dijalankan bagi kajian ini menunjukkan kakitangan Sekolah Kebangsaan
Kampong Tengah Manir menerima konsep Murabahah ini dengan baik. Dapatan kajian ini telah berjaya
menjawab kepada objektif kajian iaitu konsep murabahah, penerimaan serta perluasan konsep murabahah
di kalangan kakitangan Sekolah Kebangsaan Kampong Manir, Terengganu. Pengkaji menggunakan kaedah
kuantitatif bagi mendapatkan hasil kajian berdasarkan min dan sisihan piawai. Nilai min bagi setiap
pembolehubah semuanya berada pada tahap yang tinggi. Kesimpulan kajian ini telah menjawab persoalan
dan objektif kajian yang bertajuk "Penerimaan Konsep Murabahah di Kalangan Kakitangan Sekolah
Kampong Tengah Manir, Terengganu." Hasil daripada inisiatif ini akan meningkatkan kesedaran orang
ramai mengenai produk perbankan Islam, khususnya Murabahah. Akhir sekali, pengkaji juga berharap agar
masyarakat, terutamanya umat Islam, mengambil inisiatif untuk mempelajari produk perbankan Islam
memandangkan ia mematuhi Syariah dan memberi manfaat kepada umat Islam khususnya. Sebagai umat
Islam, kita hendaklah memilih produk yang dibenarkan oleh Islam demi meraih keberkatan Allah SWT
dalam kehidupan kita.

6. PENGHARGAAN

Terima kasih diucapkan kepada UiTM Cawangan Terengganu kerana memberi peluang untuk

